
Үздік оқытушылар
М. Қозыбаев атындағы Солтүстік Қазақстан университетінің екі оқытушысы Республикалық онлайын-байқауға қатысып, жеңімпаз атанды.

        Инженерия және сандық технологиялар факультеті деканының міндетін атқарушы Татьяна Ратушная мен агротехника факультетінің деканы Мұрат Тоқтар «Жоғарғы оқу орнының ұздік оқытушысы – 2020» атағын иеленді. Олар екі айға жалғасқан білім мен тәжірибе сайсында еліміздегі 73 жоғары оқу орнынан бақ сынаған 600-ден астам үміткердің ішінен топ жарды.
Татьяна жергілікті жоғары оқу орнында жиырма жылға жуық еңбек етіп келеді. Студент-терге «Метрология», «Стандарттау және сертификаттау», «Сапа менеджменті» курстарынан дәріс оқиды. Тәжірбиелі ұстаз былтыр қараша айында республикалық додаға қатысуға бел буған. Сарапшылар оның еңбегін жоғары бағалаған.

«Пандемияға байланысты өтініштерімізді онлайын-форматта тапсырып, екі бағыт бойын- ша бағаланады. Біріншісі, әзірлеген оқулықтарымызды, студенттермен жүргізген жұмыстары-  мызды, шәкірттеріміздің олимпиадаға дайындықтарын сарапқа салдық. Екіншісі, тәжірибелік зерттеулерімізді жібердік»,-дейді Т.Ратушная.
Мұраттар болса конкурс шығармашылық шабыт беріп, тәжірибе жинақтауға көп септігін тигізгенін айтады. «Біздің университетте білікті мамандар жұмыс істейтінін дәлелдеуге тырыстық. Жеңіске жеткенімізге қуанамын. Бізге қолдау білдірген әріптестеріме ризашылығым шексіз»,- деді ол.

Жеңімпаздарға ғылыми-зерттеу жұмыстарын жүргізу және біліктілігін арттыру үшін әлемнің жетекші университтерінде тағылымдамадан өту мүмкіндігі беріледі. 

